
Dakshakritam Jagannatha Stotram

ದಕ್ಷಕೃತಂ ಜಗನ್ನಾಥಸ್ತೋತ್ರಂ

ದಕ್ಷ ಉವಾಚ .

ದೇವದೇವ ಜಗನ್ನಾಥ ಸಹಜಾನಂದನಿರ್ಮಲ .

ಸಂಸಾರಾರ್ಣವಸಮ್ಮಗ್ನಾಂಸ್ತ್ರಾಹಿ ನಃ ಪರಮೇಶ್ವರ .. 24..

ನಾನಾವಿಧೈಶ್ಚ ಸಂತಾಪೈಃ ಸಂತಪ್ತಾನ್ಮಾನವಾನಿಮಾನ್ .

ಮಮಾನುಕ್ರೋಶಬುದ್ಧ್ಯಾ ವೈ ಶುಭದೃಷ್ಟ್ಯಾಽಮೃತೇನ ಚ .. 25..

ಸಂತರ್ಪಯ ತೃಣಾಂಛುಷ್ಕಾನ್ಕೃಷ್ಣಮೇಘ ನಮೋಽಸ್ತುತೇ .

ಕಲಿಕಲ್ಮಷಸಮ್ಮೂಢಾನುದ್ಧರ್ತುಂ ಜಗತಾಂ ಪತೇ .. 26..

ಅವತಾರೋಽಯಮೇತಸ್ಮಿನ್ನೀಲಾಚಲಗುಹಾಂತರೇ .

ಚಿರಕಾಲಪ್ರರೂಢಾನಾಂ ದುಸ್ತ್ಯಜಾನಾಂ ಮಹಾಂಹಸಾಂ .. 27..

ರಾಶಿಂ ದಗ್ಧುಂ ತ್ವಮೇವೇಶೋ ದೀನಾನಾಥಕೃಪಾಕರ .

ತ್ವದ್ದರ್ಶನಮಹಾಯೋಗೇ ಯಮಾದ್ಯಷ್ಟಾಂಗವರ್ಜಿತೇ .. 28..

ಯೇಷಾಂ ಮತಿಃ ಸಮುತ್ಪನ್ನಾ ಚತುರ್ವರ್ಗೈಕಸಾಧನೇ .

ನ ತೇ ಶೋಚಂತಿ ದುಷ್ಪಾರೇ ಭವಾರಣ್ಯೇ ಮಹಾಭಯೇ .. 29..

ಕರ್ಮಾನಪೇಕ್ಷಂ ದೇವೇಶ ನಾತ್ಮಜ್ಞಾನಂ ವಿಮೋಚಕಂ .

ಇದಂ ತೇ ದರ್ಶನಂ ನಾಥ ವಿನಾ ಕರ್ಮಾಪಿಮೋಚಯೇತ್ .. 2.46.30..

ಜಯ ಕೃಷ್ಣ ಜಯೇಶಾನ ಜಯಾಕ್ಷರ ಜಯಾವ್ಯಯ .

ಪ್ರಸೀದಾನುಗೃಹಾಣೇಮಾಂದೀನಾನ್ಮೂಢಾನ್ವಿಚೇತಸಃ .. 31..
ಇತಿ ಶ್ರೀಸ್ಕಂದಪುರಾಣೇ ವೈಷ್ಣವಖಂಡೇ ಪುರುಷೋತ್ತಮಜಗನ್ನಾಥಮಾಹಾತ್ಮ್ಯೇ
ಷಟ್ಚತ್ವಾರಿಂಶಾಧ್ಯಾಯಾಂತರ್ಗತಂ ದಕ್ಷಕೃತಂ ಜಗನ್ನಾಥಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ .ವೈಷ್ಣವಖಂಡ .ಪುರುಷೋತ್ತಮಖಂಡ .ಅಧ್ಯಾಯ 46/24-31..

